ჟინვალჰესი გამყვანი გვირაბის სარეაბილიტაციო სამუშაოების ტექნიკური ზედამხედვლობა 

შესავალი
GWP-ს დაგეგმილი აქვს ჟინვალჰესის გვირაბის მთელ სიგრძეზე (8,8 კმ) სხვადასხვა პიკეტებზე დაგეგმილია სხვადასხვა სარეაბილიტაციო სამუშაოები, რისთვისაც ესაჭიროება სარეაბილიტაციო სამუშაოების ტექნიკური ზედამხედველობა.
სარეაბილიტაციო სამუშაოების სრული ღირებულება შეადგენს  492 493,71 ლარს დღგ-ს ჩათვლით.
შენიშვნა: საპროექტო დოკუმენტაციის მიღება შესაძლებელია ხელმოწერილი გაუთქმელობის შეთანხმების წარგდენის შემთხვევაში. 
შესასრულებელი სამუშაოები
· დამკვეთის მიერ გადმოცემული საპროექტო-სახარჯთაღრიცხვო დოკუმენტაციის შესწავლას და ინსპექტირების ჯგუფის დაკომპლექტებას შესაბამისი დარგის სპეციალისტებით. ინსპექტირების ჯგუფის შემადგენლობაში შედის ტექნიკური მენეჯერი, ერთი ან რამდენიმე ინსპექტორი;
· სამშენებლო ობიექტის ადგილმდებარეობიდან გამომდინარე ინსპექტორების საცხოვრებელი პირობებით უზრუნველყოფას (საჭიროების შემთხვევაში);
· სამშენებლო ობიექტზე ინსპექტირებისათვის აუცილებელი სამუშაო პირობების უზრუნველყოფას;
· ინსპექტირების ჯგუფის მიერ უსაფრთხოების ნორმების დაცვის მოთხოვნების უზრუნველყოფას.
· პროექტში გამოყენებული ნორმატიული დოკუმენტებისა და სხვა ტექნიკური რეგლამენტებით განსაზღვრული მოთხოვნების ანალიზს;
· ინსპექტირების ჯგუფის დაკალიბრებული გამზომი ხელსაწყოებით უზრუნველყოფას;
· ინსპექტირების პროგრამის შედგენას.
· ტექნიკური ზედამხედველობის განხორციელება სამშენებლო სამუშაოების წარმოებასა და მათ ხარისხიანად შესრულებაზე, დამტკიცებული საპროექტო-ტექნიკური დოკუმენტაციის შესაბამისად; 
· მშენებლობის პროცესის სისტემატური (დღეში 8 საათი დაკვირვება, სრული პროექტის განმავლობაში) ვიზუალურ-ტექნიკური და ინსტრუმენტალური კონტროლი და აღნიშნულის საფუძველზე ჩატარებული სამუშაოების მოცულობისა და ხარისხის პარამეტრების დადგენა (კონტროლის შედეგები აისახება სამუშაოთა წარმოების ჟურნალებში, რაპორტებში და სხვა საშემსრულებლო ტექნიკურ დოკუმენტებში); 
· სარეაბილიტაციო სამუშაოების ავტორთან საჭირო ცვლილებების  შეთანხმების პროცესის კონტროლის განხორციელება; 
· სამუშაოს წარმოებისას გამოსაყენებელი მასალების ხარისხის შესაბამისობის სერტიფიკატების, დეტალების და კონსტრუქციების პასპორტების, ლაბორატორიული ანალიზისა და გამოცდების არსებობის და შედეგების შემოწმება საპროექტო მონაცემებთან შესაბამისობის დადასტურების კუთხით;
· საჭიროების შემთხვევაში დამკვეთისათვის მიმართვა საშენი მასალების დამატებითი ლაბორატორიული გამოცდების განხორციელების მიზნით; 
· დამკვეთისათვის დაუყოვნებლივ მიმართვა სამშენებლო ობიექტზე დაბალხარისხოვანი საშენი მასალების, დეტალებისა და კონსტრუქციების შემოზიდვის შესახებ, რომლებიც ვერ პასუხობენ პროექტით გათვალისწინებულ სტანდარტებს და ტექნიკურ პირობებს;
· ნორმატიული ტექნიკური დოკუმენტაციის მოთხოვნების შესაბამისად საშემსრულებლო ტექნიკური დოკუმენტაციის (ფარული სამუშაოების აქტები, სამუშაოთა წარმოების ჟურნალები, საკონტროლო ნიმუშების ლაბორატორიული გამოცდის ოქმები, აღმასრულებელი (საშემსრულებლო) ნახაზები და სხვ.) წარმოებაზე კონტროლი, სამშენებლო ორგანიზაციის მიერ მათი სრულად დაკომპლექტების უზრუნველყოფა;
· კონტროლის გაწევა სამუშაო პროცესში წარმოქნილი ცვლილებების მუშა ნახაზებში დროულად შეტანაზე;
· ყველა იმ მოთხოვნებისა და რეკომენდაციების დროულად შესრულების უზრუნველყოფა, რომლებიც მშენებლობის პერიოდში დამკვეთის მიერ დამატებით იქნება მოწოდებული, წინააღმდეგ შემთხვევაში დამკვეთთან შეთანხმების საფუძველზე მიმდინარე სამუშაოების შეჩერება;
· შესრულებული სამუშაოების დამტკიცებულ საპროექტო დოკუმენტაციასთან შესაბამისობის შემოწმება და პერიოდულად მათი შესრულების აქტის დადასტურება, ფაქტიური მოცულობების დადასტურებით; 
· სამუშაოების შეფერხების ან უხარისხოდ შესრულების, ან/და მათი საპროექტო დოკუმენტაციასთან შეუსაბამობის, ან/და  სამშენებლო ნორმებისა და წესების დარღვევის, ან/და ობიექტზე სამუშაოების წარმოების დროს კონსტრუქციების ხარვეზების გამოვლენის შემთხვევებში შეუსაბამობის აქტის გაცემა ინსპექტორის მიერ;
· პროექტში შეუსაბამობების აღმოჩენის შემთხვევაში შეუსაბამობის აქტის გაცემა ინსპექტორის მიერ;
· დამკვეთის მოთხოვნის შემთხვევაში, ტექნიკური ზედამხედველობის განხორციელებასთან დაკავშირებული ნებისმიერი ინფორმაციის დამკვეთისათვის დაუყოვნებლივ მიწოდება.


ინსპექტირების პროცესში კონტროლს დაქვემდებარებული პოზიციები სამუშაოთა ძირითადი სახეობების მიხედვით

1. მობილიზაცია-დემომილიზაცია;
2. მიწისქვეშა სამუშაოები;
3. წყლის მოცილება და გადაგდება;
4. ბეტონის დანგრევა;
5. ბეტონის შეკეთება;
6. შევსების სამუშაოები;
7. ბეტონი;
8. ყალიბები;
9. ფოლადის არმატურა;
10. ტორკრეტბეტონი;
11. ბურღვა ცემენტაცია;
